ՆԱԽԱԳԻԾ 

       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
                                     «…..»   ………………  2014   թվականի  N …… -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
«Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 6-րդ կետին և 14-րդ կետի «բ» ենթակետին համապատասխան` Հայաստանի Հանրապետության կառավարությունը որոշում է.

1. «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414–Ն որոշման մեջ կատարել փոփոխություններ և լրացումներ` համաձայն NN 1, 2, 3, 4, 5, 6 և 7 հավելվածների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

	                                             1) ՀԻՄՆԱՎՈՐՈՒՄ
«Հայաստանի Հանրապետության պետական բյուջեում և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման  վերաբերյալ

	1.
	                                   Անհրաժեշտությունը
Որոշման նախագծի ընդունումը պայմանավորված է Հայաստանի Հանրապետության և   Վերակառուցման ու զարգացման միջազգային բանկի  միջև 2013 թվականի  օգոստոսի    14-ին ստորագրված   «Համայնքների գյուղատնտեսական ռեսուրսների կառավարման և մրցունակության երկրորդ ծրագրի նախապատրաստման համար» ԻԶՀ TF 015171 դրամաշնորհի համաձայնագրով իրականացվող ծրագիրը Հայաստանի Հանրապետության  2014 թվականի պետական բյուջեում ներառելու անհրաժեշտությամբ:

	2.
	                        Ընթացիկ իրավիճակը և խնդիրները
Համայնքների գյուղատնտեսական ռեսուրսների կառավարման և մրցունակության երկրորդ ծրագրի նախապատրաստման համար ծրագիրը հաստատվել է  Համաշխարհային բանկի և Հայաստանի Հանրապետության միջև 2013 թվականի օգոստոսի 3-ին կնքված ԻԶՀ TF 015171 դրամաշնորհի համաձայնագրով, որն ուժի մեջ է մտել 2013 թվականի նոյեմբերի 28-ին: Ծրագրով 2014 թվականի ընթացքում նախատեսվում է իրականացնել ծրագրի բյուջեով նախատեսված ծախսերն ըստ հետևյալ բաղադրիչների.

1.Կարողությունների զարգացում և համապատասխան ուսումնասիրությունների իրականացում,
2.Ծրագրի փաստաթղթերի մշակում,

3.Գործառնական ձեռնարկի մշակում,

4.Ֆինանսական աուդիտ:

         Հայաստանի  Հանրապետության  2014  թվականի  պետական  բյուջեում  ծրագրի գծով մուտքեր և համապատասխան հատկացումներ նախատեսված չեն:

	3.
	               Տվյալ բնագավառում իրականացվող քաղաքականությունը 

    Նախագիծը չի ներառում բնագավառում իրականացվող գործող քաղաքականության փոփոխություն: 

	4.
	                        Կարգավորման նպատակը և բնույթը
      Նախագծի նպատակն է Հայաստանի Հանրապետության  2014 թվականի պետական բյուջեում Վերակառուցման ու զարգացման միջազգային բանկի աջակցությամբ իրականացվող «Համայնքների գյուղատնտեսական ռեսուրսների կառավարման և մրցունակության երկրորդ ծրագրի նախապատրաստման համար» ծրագրի  միջոցների արտացոլումը, որի համար առկա են անհրաժեշտ իրավական հիմքերը` մասնավորապես «Հայաստանի Հանրապետության 2014 թվականի պետական բյուջեի մասին»  Հայաստանի Հանրապետության օրենքի 11-րդ հոդվածի 6-րդ կետով և 14-րդ կետի «բ» ենթակետով Հայաստանի Հանրապետության  կառավարությանը տրված իրավասությունները:

	5.
	Նախագծի մշակման գործընթացում ներգրավված
ինստիտուտները և անձիք
Նախագիծը մշակվել է Հայաստանի Հանրապետության գյուղատնտեսության  նախարարության աշխատակազմի և «Գյուղատնտեսական ծրագրերի իրականացման գրասենյակ» պետական հիմնարկի կողմից: 

	6.
	                                      Ակնկալվող արդյունքը
   Նախագծի ընդունման արդյունքում 2014 թվականին կապահովվի  Վերակառուցման ու զարգացման միջազգային բանկի աջակցությամբ իրականացվող` Համայնքների գյուղատնտեսական ռեսուրսների կառավարման և մրցունակության երկրորդ ծրագրի նախապատրաստման համար ծրագրով նախատեսված աշխատանքների  իրականացումը:

	2) ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

	
	Վերը նշված որոշման նախագծի ընդունումը կհանգեցնի ՀՀ 2014 թվականի պետական բյուջեի տարեկան ծրագրային ցուցանիշների ավելացման` եկամուտների գծով մոտ 273,631.6 մլն դրամով, ծախսերի` 273,631.6 մլն դրամով:

	3) ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	1. 
	Այլ իրավական ակտերում փոփոխությունների և  լրացումների անհրաժեշտությունը
 Վերը նշված որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:                    Նախագծի մշակման համար կիրառված իրավական ակտերն են` «Հայաստանի Հանրապետության 2014 թվականի պետական բյուջեի մասին» ՀՀ օրենքը, «Իրավական ակտերի մասին» ՀՀ օրենքը, ՀՀ կառավարության 2014 թվականի դեկտեմբերի 19-ի         N 1414-Ն որոշումը և նշված ծրագրի համաձայնագիրը:

	2.
	Միջազգային պայմանագրերով ստանձնած պարտավորությունների հետ համապատասխանությունը
 Նախագիծը համապատասխանում է Հայաստանի Հանրապետության միջազգային պայմանագրերով ստանձնած պարտավորություններին:

	              4) Պետական բյուջեում ազդեցության գնահատման, հասարակության մասնակցության մասին տեղեկանքի սահմանված ձևաչափերըը սույն նախագծի դեպքում կիրառելի չեն, քանի որ նախագծով ՀՀ 2014 թվականի պետական բյուջեում ընդամենը նախատեսվում է ներառել նոր ծրագիր:


                                                       ՏԵՂԵԿԱՆՔ
   «Հայաստանի Հանրապետության պետական բյուջեում և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի  առնչությամբ ՀՀ շահագրգիռ մարմինների առարկությունների և առաջարկությունների վերաբերյալ
	Առարկությունների և առաջարկությունների 

հեղինակը
(ամսաթիվը, համարը)
	Առարկությունների և առաջարկությունների բովանդակությունը
	Եզրակացություն


	1. Հայաստանի Հանրապետության ֆինանսների նախարարություն
04.02.2014 թվական
N 1/4.2/1407-14
2. Հայաստանի Հանրապետության արդարադատության նախարարություն
04.03.2014 թվական
N 01/1313-14


	Առարկություններ և առաջարկություններ չունի
Առաջարկվում է` 

1) նախագծի նախաբանում «կետին» և «կետի»  բառերը փոխարինել «մասին» և «մասի» բառերով:

2) Նախագծով հաստատվող NN 1,2,3,4,5,6,7 հավելվածների աջ անկյուններում լրացնել «Հայաստանի Հանրապետության կառավարության 2014 թվականի N  -Ն որոշման» բառերը:
	Ընդունվել է: Նախագծում կատարվել է համապատասխան փոփոխություն:
Ընդունվել է: Հավելվածների աջ անկյուններում լրացվել են նշված բառերը:

